
 

 

 
Tuhagaghaq  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2013-02 NR8 

Anititauyughaq Tatjainnaq 

Nanukkut Naunaiqhaiyit Katimayit Katimavihaa 

Iitjururvia 5–7 Iqalungni 
 

IQALUIT, Nunavut (February 1, 2013) – Naatkaangat ukiuq katimatjutikhaq ilauyunut 

Nanukkut Naunaiqhaiyit Katimayit katimaniaqtut Iqalungni Iitjirurvia 5-7, 2013. Kavamangata 

Nunavut Havakvia Avatiliqiyikkut katimapkainiaqtut. 

Nanukkut Naunaiqhaiyit Katimayit ukiuq naatkaangat katimavaktut uqautigiplugit ilitturhainiq, 

anguniarniq amirhinianiklu nannun Kanatami, ikayuqhutiklu uqautjinirmik Nanukkut 

Hanaqitjutaatitgut Katimayit qanuq itjuhiatigut Kanatami amigaitilaangitigut.  

“Uqariiyautikput ikilittailiniatigut aulaattiarutikhaatigullu nannut ihuaqtumik aulavaktuq 

havaqatigiingnikkut nunallaaptingni paannaptingnullu katimayinut,” uqaallaktuq Minista 

Avatiliqiyikkut James Arreak. Uuma katimayit ilitturhainia, ihivriurnia qanuqlu uuktuquiniq 

akhuurnaqtulgit aitturutinik aulahimmaarnianut ikilittailiniinnut aulattiarurutainnullu haffuma 

akhuurnaqatut huraap Nunavunmi.” 

Katimayiit ilalgit naunaiyaiyinit atuni avikturniinnit Kanatam aulanianut 

hanaqitjutiqaqtitauhimayunut nannunik (Manitoba, Newfoundland and Labrador, Northwest 

Territories, Nunavut, Ontario, Québec Yukonlu).   

Katimaqatauniaqtullu havaktit Avatiliqinikkut Kanatami; Unaguiqhiviliqyiyit Kanatami, taapkuallu 

aulapkainikkut katimayit, hamalatkut katimayinguqtirhimayullu nunaqqaaqtuliqinikkut 

angirutikkut hanaqitjutiqaqtitauhimayut nannunik, talvalu Nunavut Uumayuliqyinikkut Katimayiit, 

Uumayuliqnikkkut Uqautjiyinikkut Katimayiit (NWT), Uumayuliqinikkut Uqautjiyinikkut Katimayiit  

(Alaska North Slope), Inuvialuit Huraanut Katimayiit, Torngat Huraanut Nautiangiinnullu 

Aulattiqatigiinikkut Katimayiit, Makivik Timinga Nunavut Tunngavik Timinga, talvalu Nunavik 

Imarmiutat Mikhaani Huraanut Katimayiit.  

Qaitquyauyut ilihimattiarutilgit uumani ukiumi katimaniani tamainnut nunamiutanut ilalgit United 

States Geological Survey (Amialikat Nunauyaliqutainnit, United States Fish and Wildlife Service 

(Amialikat Iqalukhiurnikkut Huraanullu Pivikhailliurnikkut Havakvik), Canadian Wildlife Service 

(Kanatami Huraakkut Pivikhailliurnikkut Havakvik), Kitikmeoni Avikturniani Huraanut Katimayiit, 



Kivalliq Huraanut Katimayiit, talvalu World Wildlife Fund (Hilaryuami Huraaliqinikkut 

Maniliqtuiyit). 

